
[bookmark: _Hlk204614314] ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 2021 ԹՎԱԿԱՆԻ ԴԵԿՏԵՄԲԵՐԻ 16-Ի ՀՕ-397-Ն ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
	1. Քաղաքաշինության կոմիտե
	07.08.2025թ․

	
	N 01/18.1/12773-2025

	««Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում փոփոխություն կատարելու մասին» օրենքի և «Հայաստանի Հանրապետության կառավարության 2022 թվականի հունվարի 5-ի N 14-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծերի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի։
	Ընդունվել է։

	1. ՀՀ ֆինանսների նախարարություն
	11․08․2025թ․

	
	N 01/11-4/17810-2025

	   Ի պատասխան Ձեր սույն թվականի հուլիսի 296-ի N ՍԹ/14419-2025 գրության՝ ՀՀ ֆինանսների նախարարությունն ուսումնասիրել է ««Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում փոփոխություն կատարելու մասին» օրենքի և «Հայաստանի Հանրապետության կառավարության 2022 թվականի հունվարի 5-ի N 14-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծերը և հայտնում է, որ առաջարկություններ և դիտողություններ չունի:
	Ընդունվել է։

	1. ՀՀ տարածքային կառավարման և ենթակառուցվածքների նախարարություն
	11․08․2025թ․

	
	N ԴԽ/14.1/27036-2025

	ՀՀ տարածքային կառավարման և ենթակառուցվածքների նախարարությունը քննարկել է ««Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում փոփոխություն կատարելու մասին» օրենքի և «Հայաստանի Հանրապետության կառավարության 2022 թվականի հունվարի 5-ի N 14-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծերի փաթեթը ՀՀ մարզպետների աշխատակազմերի հետ և հայտնում է, որ նախագծի վերաբերյալ առարկություն չունի:
	Ընդունվել է։

	1. Երևանի քաղաքապետարան
	11.08.2025 թ.

	
	N 01/104220-25

	   Ի պատասխան Ձեր՝ 2025 թվականի հուլիսի 14-ի թիվ 
ՍԹ/14698-2025 գրության՝ հայտնում ենք, որ ինքնակամ կառույցների օրինականացմանն ուղղված օրենսդրական փոփոխությունների կատարման վերաբերյալ Երևանի քաղաքապետարանի դիրքորոշումը Երևանի քաղաքապետի 2025 թվականի հուլիսի 1-ի թիվ 01/85195-25 գրությամբ ներկայացվել է նաև 
ՀՀ արդարադատության նախարարություն, որով ներկայացված դիրքորոշումը սույն գրությամբ վերահաստատվում է:
   Ինքնակամ շինարարարությունը տասնյակ տարիներով իրականացվող արատավոր գործընթաց է եղել, որի դեմ տարբեր ժամանակահատվածներում պետությունը ձեռնարկել է որոշակի քայլեր այդ արատավոր պրակտիկան կանխելու և վերացնելու ուղղությամբ, որը դրսևորվել է ինքնակամ շինությունների օրինականացման, այն իրականացնողների նկատմամբ պատասխանատվություն սահմանող օրենսդրական կարգավորումներ նախատեսելու գործիքակազմով: Սակայն, հարկ է նկատել, որ ինքնակամ շինության օրինականացման հնարավորությունը մշտապես այլ ընկալումներ է ձևավորել քաղաքացիների շրջանում և հանգեցրել հակառակ ազդեցության՝ լայն ծավալ հաղորդելով ապօրինի շինարարությանը: Գտնում ենք, որ ինքնակամ կառույցների օրինականացման հնարավորությունը բացառելը առավել արդյունավետ լուծում է տարիներով ձգձգվող խնդրի կարգավորման համար:
Այնուամենայնիվ, փոփոխությունների կատարման դեպքում՝ գտնում ենք, որ ինքնակամ շինությունների օրինականացման հնարավորություն պետք է ստեղծել այնպիսի բացառիկ դեպքերի համար, որոնց մասով կարգավորումներ ի սկզբանե չեն նախատեսվել օրենսդրական փոփոխությունների փաթեթում, որի բացակայությունը հանգեցնում է խնդրի իրավիճակային և օբյեկտիվ լուծման անհնարինությանը: Մասնավորապես, առաջարկում ենք նախատեսել կարգավորումներ այն կառույցների համար, որոնց կառուցման համար օրենքով սահմանված կարգով տրամադրված և համաձայնեցված քաղաքաշինական փաստաթղթերը վիճարկվել են դատական ատյաններում և եզրափակիչ դատական ակտերով համայնքի ղեկավարի կողմից տրամադրված շինարարության թույլտվությունները ճանաչվել են անվավեր, որոնց պարագայում այդ կառույցների հետագա կարգավիճակի որոշման հարցը մնում է անորոշ:
   Այդուհանդերձ, եթե որոշակի խումբ անձանց համար ինքնակամ կառույցի հաշվառման օրենքով սահմաված ժամկետի բացթողումը կդիտարկվի օբյեկտիվ պատճառ, ապա գտնում ենք, որ այդ հնարավորությունը պետք է տրվի միայն քաղաքացիներին սեփականության իրավունքով պատկանող հողամասերում ինքնակամ կառուցված բնակելի տներին՝ պահպանելով մինչև 06.01.2022 թվականը կառուցված ինքնակամ կառույցներն օրինականացնելու պայմանը:
Ինչ վերաբերում է պետական կամ համայնքային սեփականություն հանդիսացող հողամասերում գտնվող ինքնակամ իրականացված շինություններին, ապա գտնում ենք, հաշվառման նոր ժամկետի սահմանումը ոչ նպատակահարմար, քանի որ գործնականում Երևան քաղաքում ինքնակամ կառույցների զգալի քանակի առկայությունը լրջագույն դժվարություններ է առաջացնում Երևան քաղաքում քաղաքաշինական գործունեությունը կանոնակարգելու, հետևաբար և Երևան քաղաքի ճարտարապետական դիմագիծը պահպանելու հարցում: Մասնավորապես՝ համայնքի վարչական սահմաններում քաղաքաշինական գործունեությունը կանոնակարգվում է քաղաքաշինական ծրագրային (տարածական պլանավորման)` համայնքի (բնակավայրի) գլխավոր հատակագծով և քաղաքաշինական գոտիավորման նախագծով, որոնք ենթարկվում են փոփոխության՝ դրանց կենսունակության բարձրացման անհրաժեշտությունից, սոցիալ-տնտեսական պայմանների փոփոխություններից ելնելով և այլ հիմնավորումներով: Քաղաքաշինական կանոնակարգման գործընթացում հաճախ խոչընդոտ են հանդիսանում հենց այդ կամայական կառուցապատումները, այն կառույցները, որոնք ժամանակին հանդիսանալով ինքնակամ շինություններ, օրինականացման արդյունքում դարձել են այլ անձանց սեփականություն: Այս դեպքում արդեն տեղական իշխանության և գույքի սեփականատիրոջ միջև սկսվում է բանակցային գործընթաց, համաձայնությունների ձեռք բերում, որը հաջողությամբ չավարտվելու դեպքում ծագում է վեճ, դատական գործընթաց և  ոչ միշտ է, որ հարցը ստանում է դրական լուծում: Մինչդեռ, այդ հողամասերում ինքնակամ կառույցների օրինականացման նոր հնարավորության ընձեռումը նախ՝ կրկին կխրախուսի ապօրինությունը, բացի այդ, նոր խոչընդոտներ կստեղծի Երևան քաղաքի զարգացման և քաղաքաշինական կանոնակարգման գործընթացում:  
	Ընդունվել է ի գիտություն։
Նախագծով ներկայացված կարգավորումներով հետապնդվող նպատակն է՝ ինքնակամ կառույցների հաշվառման գործընթացի համար գործող օրենսդրությամբ սահմանված ժամկետը մեկ և վերջին անգամ երկարաձգելու հնարավորություն սահմանելը՝ ընդհանուր հիմունքներով:

	1. ՀՀ արդարադատության նախարարություն
	22.08.2025 թ.

	
	N /10.2/37232-2025

	   1. «Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում փոփոխություն կատարելու մասին» օրենքի նախագծի (այսուհետ՝ Նախագիծ) 1-ին հոդվածի համաձայն՝ «Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում (այսուհետ՝ 
Հ0-397-Ն օրենք) կատարվում են մեկ փոփոխություն և մեկ լրացում, մինչդեռ Նախագծի վերնագրում կիրառվում է «լրացումներ և փոփոխություններ» ձևակերպումը: Ըստ այդմ՝ Նախագծի վերնագիրն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 12֊րդ հոդվածի
1֊ին մասի պահանջը, որի համաձայն՝ նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը, հակառակ պարագայում անհամապատասխանություն կառաջանա Նախագծի վերնագրի և տեքստի բովանդակության միջև: 
	Մասամբ ընդունվել է։
   Նախագծի վերնագրում կատարվել է համապատասխան լրացում: Միևնույն ժամանակ, հայտնում ենք, որ դիտարկմամբ ներկայացված «լրացումներ և փոփոխություններ» ձևակերպումը հանդիսանում է «Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքի վերնագրի մի մասը։

	1. ՀՀ արդարադատության նախարարություն
	15.09.2025 թ

	
	N / /27.2/39767-2025

	ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
1. ««Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում փոփոխություն կատարելու մասին» օրենքի նախագծի 1-ին հոդվածի 2-րդ մասով նախատեսվում է «Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքի այսուհետ՝ Օրենք 2-րդ հոդվածի 3-րդ մասում լրացնել նոր 5-րդ կետ, որի արդյունքում ստացվում է, որ ինքնակամ կառույցների (կիսակառույց ինքնակամ կառույցների հատվածների) վերաբերյալ տեղեկությունները և փաստաթղթերը հաշվառման նպատակով Կառավարության որոշմամբ սահմանված կարգով ներկայացվում են Կադաստրի կոմիտե՝ 2021 թվականի օրթոֆոտոհատակագծերում (օրթոֆոտոլուսանկարներում) արտացոլված ինքնակամ կառույցների (կիսակառույց ինքնակամ կառույցների հատվածների) դեպքում` մինչև 2026 թվականի սեպտեմբերի 1-ը:»։
Այս առումով հարկ ենք համարում անդրադառնալ հետևյալ իրավակարգավորումներին․
ՀՀ քաղաքացիական օրենսգրքի 188-րդ հոդվածի 3-րդ մասով նախատեսված է, որ Պետական կամ համայնքային սեփականություն հանդիսացող հողամասում գտնվող ինքնակամ կառույցի քանդման (ապամոնտաժման) մասին որոշում կայացնում են օրենքով սահմանված իրավասու մարմինները:
 «Տեղական ինքնակառավարման մասին» օրենքի 42-րդ հոդվածի 1-ին մասի 8-րդ կետին, որի համաձայն՝ համայնքի ղեկավարը քաղաքաշինության և կոմունալ տնտեսության բնագավառում ի թիվս այլ լիազորությունների կանխարգելում ու կասեցնում է ինքնակամ շինարարությունը և օրենքով սահմանված կարգով ապահովում է դրանց հետևանքների վերացումը, ընդունում է համայնքային սեփականություն հանդիսացող հողամասում ինքնակամ կառույցի քանդման (ապամոնտաժման) մասին որոշում և իր լիազորությունների շրջանակներում օրենսդրությամբ սահմանված կարգով ապահովում է ինքնակամ կառույցի քանդման (ապամոնտաժման) մասին որոշման կատարումը։
Հիմք ընդունելով վերոգրյալ իրավանորմերի դրույթներով, ինչպես նաև հաշվի առնելով այն հանգամանքը, որ Օրենքի 2-րդ հոդվածի 3-րդ մասով սահմանված է ինքնակամ կառույցների (կիսակառույց ինքնակամ կառույցների հատվածների) վերաբերյալ տեղեկությունները և փաստաթղթերը հաշվառման նպատակով Կառավարության որոշմամբ սահմանված կարգով Կադաստրի կոմիտե ներկայացնելու ժամկետները, որոնք ներկայումս ավարտված են, ուստի գտնում ենք, որ Նախագծով չկարգավորված է մնում այն հարցը, թե ինչ ճակատագրի են արժանանալու մինչև սույն նախագծի ուժի մեջ մտնելը այն չավարտված վարչական վարույթները, կամ կայացված և դեռևս չկատարված վարչական ակտերը, որոնք համապատասխանաբար արդեն իսկ հարուցված կամ կայացված են՝ այն ինքնակամ կառույցների քանդման գործընթացը իրականացնելու նպատակով, որոնք թեպետ կառուցվել են մինչև 2021 թվականը և արտացոլված են նույն թվականի օրթոֆոտոհատակագծերում (օրթոֆոտոլուսանկարներում), սակայն Կադաստրի կոմիտեում հաշվառված չլինելու և համապատասխանաբար չօրինականացնելու հիմքով ենթակա են քանդման:
	
Ընդունվել է ի գիտություն։
   Ներկայացված առաջարկությունը Կադաստրի կոմիտեի համար ընդունելի է այն համատեքստում, որ Նախագծով կարող է սահմանվել անցումային դրույթ, առ այն, որ վերջինիս ընդունումից հետո համայնքների համար կսահմանվի պարտականություն՝ գույքագրելու ձեր դիտարկմամբ նշված որոշումները, այդ վարչական ակտերի կատարումները կասեցնելու և Կադաստրի կոմիտե ներկայացնելու վերաբերյալ։ 

	2. Հայաստանի Հանրապետության կառավարության 2022 թվականի հունվարի 5-ի N 14-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 2-րդ կետով նախատեսվում է Հայաստանի Հանրապետության կառավարության 2022 թվականի հունվարի 5-ի «Ինքնակամ կառույցների հաշվառման կարգը սահմանելու մասին» 
N 14-Ն որոշման 2-րդ կետում լրացնել նոր 8․1-ին կետ հետևյալ բովանդակությամբ․
   «8․1․ Չափագրողի կողմից 2021 թվականի օրթոֆոտոհատակագծերում (օրթոֆոտոլուսանկարներում) արտացոլված ինքնակամ կառույցների (կիսակառույց ինքնակամ կառույցների հատվածների) վերաբերյալ hաշվառման փաթեթն առցանց չափագրման գրասենյակ ներբեռնելուց հետո պատվիրատուն դրա վերաբերյալ տեղեկացվում է կարճ հաղորդագրության միջոցով (sms)։ Ներկայացված hաշվառման փաթեթն ուսումնասիրվում է Կադաստրի կոմիտեի կողմից՝ «Վարչարարության հիմունքների և վարչական վարույթի մասին» օրենքով սահմանված ժամկետներում։ Սույն կետով նախատեսված ուսումնասիրությունն իրականացվում է չափագրողի կողմից կազմված տվյալները 2021 թվականի օրթոֆոտոհատակագծերի (օրթոֆոտոլուսանկարների) հետ համեմատելով, որի արդյունքում Կադաստրի կոմիտեն հաստատում կամ մերժում է ինքնակամ կառույցի հաշվառումը։ Ինքնակամ կառույցի հաշավառումը հաստատելու դեպքում ձևավորվում է չափագրման ծածկագիր, որի վերաբերյալ պատվիրատուն տեղեկացվում է կարճ հաղորդագրության միջոցով (sms)։ Ինքնակամ կառույցի հաշվառումը մերժելու դեպքում պատվիրատուն կրկին տեղեկացվում է կարճ հաղորդագրության միջոցով (sms)։»։
ՀՀ կառավարության 2021 թվականի N 698-Ն որոշմամբ սահմանվող N 2 հավելվածի 2-րդ կետի 10-րդ ենթակետի համաձայն՝ օրթոֆոտոհատակագիծը (օրթոլուսանկարը)՝ Հայաստանի Հանրապետությունում գործող միասնական գեոդեզիական կոորդինատային համակարգին կապակցված և օրթոտրանսֆորմացված թվային օդալուսանկար կամ արբանյակային նկարն է։
Վերոգրյալի վերաբերյալ գտնում ենք, որ լրացուցիչ հիմնավորման և պարզաբանման կարիք ունի այն հարցը, թե արդյոք համապատասխան բազաներում արտացոլված է 2021 թվականի դրությամբ ՀՀ ամբողջ տարածքի օրթոֆոտոհատակագիծը (օրթոֆոտոլուսանկարները), հաշվի առնելով այն հանգամանքը, որ վերջինիս առկայության պարագայում միայն կկիրարկվի ներկայացված նախագծերի դրույթները։ Միաժամանակ անհրաժեշտ է պարզաբանել, արդյոք 2021 թվականի դրությամբ նշելիս, խոսքը մինչև նույն թվականի դեկտեմբերի 31-ի մասին է, և արդյոք նշված ՀՀ ամբողջ տարածքի օրթոֆոտոհատակագիծը (օրթոֆոտոլուսանկարները) առկայության դեպքում իրականացվել է հենց նույն թվականի դեկտեմբերի 31-ի դրությամբ, քանի որ հակառակ պարագայում հանրավոր է առաջանա մի իրավիճակ, երբ անձը, օրինակ՝ ինքնակամ կառույցը կառուցել և ավարտել է 2021 թվականի դեկտեմբերի 30-ին, իսկ օրթոֆոտոհատակագիծը (օրթոֆոտոլուսանկարները), իրականացվել է ապրիլ ամսվա դրությամբ, ինչը խնդրահարույց է։
Այս առումով, միաժամանակ հարկ ենք համարում նշել, որ վերոնշյալ նախագծում անհրաժեշտ է հստակ պարզաբանել, թե որ դեպքում է Կադաստրի կոմիտեն մերժում ինքնակամ կառույցի հաշվառումը, մասնավորապես՝ արդյոք նշվածը պայմանավորված է ներկայացված տվյալների՝ ինքնակամ կառույցի չափագրությունը 2021 թվականի օրթոֆոտոհատակագծերի (օրթոֆոտոլուսանկարների) հետ չհամապատասխանելու հանգամանքով, եթե այո, ապա անհրաժեշտ է լրացուցիչ պարզաբանել, թե արդյոք ընդհանրական օդալուսանկարի կամ արբանյակային նկարի միջոցով հստակ հնարավոր է պարզել չափագրված ինքնակամ կառույցի կամ դրա առանձին հատվածների, 2021 թվականի դրությամբ, առկայության կամ բացակայության հարցը, քանի որ, եթե նշված տվյալները չկրեն հստակ բնույթ, ապա դա կարող է հանգեցնել կամայական մոտեցման, քանի որ նշված վարույթի շրջանակներում հնարավոր չի լինի պարզել նշված վարչական ակտի ընդունման համար էական նշանակություն ունեցող փաստերի առկայությունը կամ բացակայությունը։ 
	
Ընդունվել է։
   Նախագծում կատարվել են համապատասխան փոփոխություններ և լրացումներ։









































Ընդունվել է։
   Նախագծում կատարվել են համապատասխան լրացումներ։





	3. Հիմք ընդունելով նախագծերին կից ներկայացված հիմնավորման տրամաբանությունը, որի համաձայն սույն նախագծի դրույթների նպատակը քաղաքացիներին հնարավորություն տալն է մեկ անգամ որոշակի ժամկետով երկարաձգել ինքնակամ կառույցների հաշվառման ժամկետները, առաջարկում ենք ««Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում փոփոխություն կատարելու մասին» օրենքի նախագծի 1-ին հոդվածի 1-ին մասի 2-րդ կետով նախատեսված կարգավորումը նախատեսել «Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքի 2-րդ հոդվածի առանձին մասի տեսքով, որպես բացառություն այն անձանց համար, որոնք չեն հասցրել նույն հոդվածի 3-րդ մասի 1-4 կետերով նախատեսված ժամկետներում իրենց ինքնակամ կառույցների (կիսակառույց ինքնակամ կառույցների հատվածների) վերաբերյալ տեղեկությունները և փաստաթղթերը հաշվառման նպատակով Կառավարության որոշմամբ սահմանված կարգով ներկայացնել Կադաստրի կոմիտե։
	Ընդունվել է։
   Նախագծում կատարվել է համապատասխան փոփոխություն։

	1. ՀՀ արդարադատության նախարարության 
	19.11.2025 թ

	1. 
	N  

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության քաղաքացիական օրենսգրքում լրացումներ կատարելու մասին» և ««Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում լրացումներ կատարելու մասին» օրենքների նախագծերի վերաբերյալ հայտնում ենք հետևյալը․
1․ ««Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում փոփոխություն կատարելու մասին» օրենքի նախագծով նախատեսվող կարգավորումների արդյունքում ստացվում է, որ ինքնակամ կառույցների (կիսակառույց ինքնակամ կառույցների հատվածների) վերաբերյալ տեղեկությունները և փաստաթղթերը հաշվառման նպատակով Կառավարության որոշմամբ սահմանված կարգով կարող են ներկայացվել Կադաստրի կոմիտե՝ 2021 թվականի օրթոֆոտոհատակագծերում (օրթոֆոտոլուսանկարներում) արտացոլված ինքնակամ կառույցների (կիսակառույց ինքնակամ կառույցների հատվածների) դեպքում` մինչև 2026 թվականի սեպտեմբերի 1-ը:»։
Այս առումով հարկ ենք համարում անդրադառնալ հետևյալ իրավակարգավորումներին․
ՀՀ քաղաքացիական օրենսգրքի 188-րդ հոդվածի 3-րդ մասով նախատեսված է, որ Պետական կամ համայնքային սեփականություն հանդիսացող հողամասում գտնվող ինքնակամ կառույցի քանդման (ապամոնտաժման) մասին որոշում կայացնում են օրենքով սահմանված իրավասու մարմինները:
«Տեղական ինքնակառավարման մասին» օրենքի 42-րդ հոդվածի 1-ին մասի 8-րդ կետին, որի համաձայն՝ համայնքի ղեկավարը քաղաքաշինության և կոմունալ տնտեսության բնագավառում ի թիվս այլ լիազորությունների կանխարգելում ու կասեցնում է ինքնակամ շինարարությունը և օրենքով սահմանված կարգով ապահովում է դրանց հետևանքների վերացումը, ընդունում է համայնքային սեփականություն հանդիսացող հողամասում ինքնակամ կառույցի քանդման (ապամոնտաժման) մասին որոշում և իր լիազորությունների շրջանակներում օրենսդրությամբ սահմանված կարգով ապահովում է ինքնակամ կառույցի քանդման (ապամոնտաժման) մասին որոշման կատարումը։
Հիմք ընդունելով վերոգրյալ իրավանորմերի դրույթները, ինչպես նաև հաշվի առնելով այն հանգամանքը, որ Օրենքի 2-րդ հոդվածի 3-րդ մասով սահմանված է ինքնակամ կառույցների (կիսակառույց ինքնակամ կառույցների հատվածների) վերաբերյալ տեղեկությունները և փաստաթղթերը հաշվառման նպատակով Կառավարության որոշմամբ սահմանված կարգով Կադաստրի կոմիտե ներկայացնելու ժամկետները, որոնք ներկայումս ավարտված են, ուստի գտնում ենք, որ Նախագծով չկարգավորված է մնում այն հարցը, թե ինչ ճակատագրի են արժանանալու մինչև սույն նախագծի ուժի մեջ մտնելը այն չավարտված վարչական վարույթները, կամ կայացված և դեռևս չկատարված վարչական ակտերը, որոնք համապատասխանաբար արդեն իսկ հարուցված կամ կայացված են՝ այն ինքնակամ կառույցների քանդման գործընթացը իրականացնելու նպատակով, որոնք թեպետ կառուցվել են մինչև 2021 թվականը և արտացոլված են նույն թվականի օրթոֆոտոհատակագծերում (օրթոֆոտոլուսանկարներում), սակայն Կադաստրի կոմիտեում հաշվառված չլինելու և համապատասխանաբար չօրինականացնելու հիմքով ենթակա են քանդման։
	Չի ընդունվել:
Բարձրացված հարցը դուրս է նախագծի կարգավորման առարկայից:

	2․ Նախագծի 1-ին հոդվածի 1-ին մասի 2-րդ կետով նախատեսվում է «Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի
ՀՕ-397-Ն օրենքի 2-րդ հոդվածում լրացնել նոր 3․1 մաս հետևյալ բովանդակությամբ․
«3․1․ Ֆիզիկական կամ իրավաբանական անձնանց սեփականության իրավուքնով պատկանող հողամասերում առկա ինքնակամ կառույցների (կիսակառույց ինքնակամ կառույցների հատվածների) վերաբերյալ տեղեկությունները և փաստաթղթերը հաշվառման նպատակով սույն հոդվածի 3-րդ մասի 1-4-րդ կետերով սահմանված ժամկետներում Կառավարության որոշմամբ սահմանված կարգով Կադաստրի կոմիտե ներկայացված չլինելու և 2021 թվականի օրթոֆոտոհատակագծերում (օրթոֆոտոլուսանկարներում) արտացոլված լինելու դեպքում՝ դրանց վերաբերյալ տեղեկությունները և փաստաթղթերը (լուսանկարներ, բաց հասանելի աղբյուրներից տվյալներ, որակավորված անձի կողմից տրված եզրակացություն, տվյալ գույքի սեփականատիրոջ կողմից տրված գրավոր հայտարարություն կառուցման տարեթվի վերաբերյալ և Կառավարության կողմից սահմանած հաշվառման համար անհրաժեշտ այլ փաստաթղթեր) հաշվառման նպատակով Կառավարության որոշմամբ սահմանված կարգով ներկայացվում են Կադաստրի կոմիտե՝ մինչև 2026 թվականի դեկտեմբերի 31-ը։ Բազմաբնակարան կամ ստորաբաժանված շենքերի ծավալում առկա ինքնակամ կառույցների հաշվառման նպատակով Կադաստրի կոմիտե Կառավարության որոշմամբ սահմանված կարգով ներկայացվում են՝ լուսանկարներ, որակավորված անձի կողմից տրված եզրակացություն, տվյալ գույքի սեփականատիրոջ կողմից՝ կառուցման տարեթվի վերաբերյալ տրված գրավոր հայտարարություն, ինչպես նաև Կառավարության կողմից սահմանած հաշվառման համար անհրաժեշտ այլ փաստաթղթեր։ Պետությանը կամ համայնքին սեփականության իրավունքով պատկանող հողամասերի վրա առկա ինքնակամ կառույցները (կիսակառույց ինքնակամ կառույցների հատվածների) հաշվառելու նպատակով՝ Կառավարության որոշմամբ սահմանված կարգով, Կադաստրի կոմիտե են ներկայացվում՝ դրանց վերաբերյալ տեղեկությունները և փաստաթղթերը (լուսանկարներ, բաց հասանելի աղբյուրներից տվյալներ, որակավորված անձի կողմից տրված եզրակացություն, տվյալ գույքի սեփականատիրոջ կողմից տրված գրավոր հայտարարություն կառուցման տարեթվի վերաբերյալ և Կառավարության կողմից սահմանած հաշվառման համար անհրաժեշտ այլ փաստաթղթեր) անկախ 2021 թվականի օրթոֆոտոհատակագծերում (օրթոֆոտոլուսանկարներում) արտացոլված լինելու հանգամանքից։ Պետությանը կամ համայնքին սեփականության իրավունքով պատկանող հողամասում առկա օրինականացման ենթակա ինքնակամ կառույցների ցանկը սահմանում է Կառավարությունը։ Կառավարության համապատասխան որոշումը պետք է պարունակի ինքնակամ կառույցի կառուցման տարեթիվը, գտնվելու վայրը և ինքնակամ կառույցը նույնականացնող այլ տվյալներ։ Սույն մասով սահմանված դեպքերում ինքնակամ կառույցների (կիսակառույց ինքնակամ կառույցները հատվածների) հաշվառվումը հաստատվում կամ մերժվում է Կադաստրի կոմիտեի կողմից՝ «Վարչարարության հիմունքների և վարչական վարույթի մասին» օրենքով սահմանված ժամկետներում։ Սույն մասով սահմանված դեպքերում կառուցման տարեթիվ է ընդունվում տվյալ գույքի սեփականատիրոջ կողմից՝ կառուցման տարեթվի վերաբերյալ տրված գրավոր հայտարարությունը, բացառությամբ այն դեպքերի, երբ հաշվառման վարույթի ընթացքում Կադաստրի կոմիտեի կողմից այլ հանգամանք չի բացահայտվում։ Այն ինքնակամ կառույցները, որոնք Կադաստրի կոմիտե հաշվառման են ներկայացվել սույն հոդվածի 3-րդ մասի 1-4-րդ կետերով սահմանված ժամկետների խախտմամբ, սակայն գույքի նկատմամբ իրավունքների և սահմանափակումների պետական գրանցման միասնական մատյանում կամ անշարժ գույքի նկատմամբ իրավունքների պետական գրանցման վկայականում արտացոլված են որպես ինքնակամ կառույց, համարվում են հաշվառված Կառավարության սահմանած կարգով՝ Կադաստրի կոմիտեի կողմից վերջինիս հաշվառված լինելու վերաբերյալ տեղեկանք տրամադրելու դեպքում։»։
Նախագծով նախատեսված վերոնշյալ կարգավորումների վերաբերյալ հայտում ենք հետևյալը՝
1) Հարկ ենք համարում նշել, որ նախատեսվող կարգավորումներից պարզ չէ, թե ինչու է նշված ինքնակամ կառույցների 2021 թվականի օրթոֆոտոհատակագծերում արտացոլված լինելու պահանջ նախատեսվում, եթե ինքնակամ կառույցի իրականացման ամսաթիվը ապացուցվում է միայն սեփականատիրոջ կողմից ներկայացված որակավորված անձի կողմից տրված եզրակացությամբ, անձի կողմից տրված հայտարարությամբ և ներկակացված այլ փաստերով։ Ուստի գտնում ենք, որ վերոնշյալ ապացույցները ներկայացնելու համապատասխան կարգավորումներին զուգահեռ, անհրաժեշտ է դիտարկել միայն մինչև 2021 թվականի համապատասխան ժամանակահատվածում ինքնակամ կառույցների իրականացված լինելու դեպքում օրինականացման հնարավորության պայմանի նախատեսումը՝ զերծ մնալով օրթոֆոտոհատակագծերում արտացոլված լինելու պահանջի նախատեսումից, ինչպես և նշված է նախագծի վերոնշյալ կետի վեջնամասում՝ Սույն մասով սահմանված դեպքերում կառուցման տարեթիվ է ընդունվում տվյալ գույքի սեփականատիրոջ կողմից՝ կառուցման տարեթվի վերաբերյալ տրված գրավոր հայտարարությունը, քանի որ այդ դեպքում կարող են առաջանալ հետևյալ խնդիրները, մասնավորապես՝
ՀՀ կառավարության 2021 թվականի N 698-Ն որոշմամբ սահմանվող N 2 հավելվածի 2-րդ կետի 10-րդ ենթակետի համաձայն՝ օրթոֆոտոհատակագիծը (օրթոլուսանկարը)՝ Հայաստանի Հանրապետությունում գործող միասնական գեոդեզիական կոորդինատային համակարգին կապակցված և օրթոտրանսֆորմացված թվային օդալուսանկար կամ արբանյակային նկարն է։
Վերոգրյալի վերաբերյալ գտնում ենք, որ լրացուցիչ հիմնավորման և պարզաբանման կարիք ունի այն հարցը, թե արդյոք համապատասխան բազաներում արտացոլված է 2021 թվականի դրությամբ ՀՀ ամբողջ տարածքի օրթոֆոտոհատակագիծը (օրթոֆոտոլուսանկարները), հաշվի առնելով այն հանգամանքը, որ վերջինիս առկայության պարագայում միայն կկիրարկվի ներկայացված նախագծերի դրույթները։ Միաժամանակ անհրաժեշտ է պարզաբանել, արդյոք 2021 թվականի դրությամբ նշելիս, խոսքը մինչև նույն թվականի դեկտեմբերի 31-ի մասին է, և արդյոք նշված ՀՀ ամբողջ տարածքի օրթոֆոտոհատակագիծը (օրթոֆոտոլուսանկարները) առկայության դեպքում իրականացվել է հենց նույն թվականի դեկտեմբերի 31-ի դրությամբ, քանի որ հակառակ պարագայում հանրավոր է առաջանա մի իրավիճակ, երբ անձը, օրինակ՝ ինքնակամ կառույցը կառուցել և ավարտել է 2021 թվականի դեկտեմբերի 30-ին, իսկ օրթոֆոտոհատակագիծը (օրթոֆոտոլուսանկարները), իրականացվել է ապրիլ ամսվա դրությամբ, ինչը խնդրահարույց է։
Այս առումով, միաժամանակ հարկ ենք համարում նշել, որ վերոնշյալ նախագծում անհրաժեշտ է հստակ պարզաբանել, թե որ դեպքում է Կադաստրի կոմիտեն մերժում ինքնակամ կառույցի հաշվառումը, մասնավորապես՝ արդյոք նշվածը պայմանավորված է ներկայացված տվյալների՝ ինքնակամ կառույցի չափագրությունը 2021 թվականի օրթոֆոտոհատակագծերի (օրթոֆոտոլուսանկարների) հետ չհամապատասխանելու հանգամանքով, եթե այո, ապա անհրաժեշտ է լրացուցիչ պարզաբանել, թե արդյոք ընդհանրական օդալուսանկարի կամ արբանյակային նկարի միջոցով հստակ հնարավոր է պարզել չափագրված ինքնակամ կառույցի կամ դրա առանձին հատվածների, 2021 թվականի դրությամբ, առկայության կամ բացակայության հարցը, քանի որ, եթե նշված տվյալները չկրեն հստակ բնույթ, ապա դա կարող է հանգեցնել կամայական մոտեցման, քանի որ նշված վարույթի շրջանակներում հնարավոր չի լինի պարզել նշված վարչական ակտի ընդունման համար էական նշանակություն ունեցող փաստերի առկայությունը կամ բացակայությունը։
Միաժամանակ հարկ ենք համարում նշել, որ պետության կամ համայնքին սեփականության իրավունքով պատկանող հողերի հաշվառման համար չի նախատեսվում 2021 օրթոֆոտոհատակագծերում արտացոլված լինելու պահանջ, ուստի նշվածից ստացվում է, որ դրսևորվում է կամայական մոտեցում և քաղաքացիների կողմից ներկայացված հայտարարությունը և այլ ապացույցները դիտարկվում են ոչ բավարար՝ համոզվելու համար, որ ինքնակամ շինությունը քաղաքացին կառուցել է մինչև 2021 թվականը, դրա համար անհրաժեշտ է, որ ամեն դեպքում ինքնակամ շինությունը արտացոլված լինի համապատասխան օրթոֆոտոհատակագծում,  իսկ պետության կամ համայնքի պարագայում՝ ներկայացված փաստերը բավարար են, ինչը կարծում ենք խնդրահարույց է և անհրաժեշտ է կիրառել մեկ միասնական մոտեցում։
2) Նախագծով սահմանվել է ֆիզիկական և իրավաբանական անձանց սեփականության իրավունքով պատկանող հողամասերում առկա ինքնակամ կառույցների վերաբերյալ տեղեկությունները և փաստաթղթերը մինչև 2026 թվականի դեկտեմբերի 31-ը ներկայացնելու վերաբերյալ կարգավորում։ Նույն մասով այնուհետև նշվել են բազմաբնակարան կամ ստորաբաժանված շենքերի ծավալում առկա և պետությանը կամ համայնքին սեփականության իրավունքով պատկանող հողամասերում առկա ինքնակամ կառույցների հաշվառման առանձնահատկությունները՝ առանց ժամկետային նշման։ Հաշվի առնելով, որ լրացվող 3.1-ին մասի առաջին նախադասությամբ սահմանված ժամկետը, այն է՝ 2026 թվականի դեկտեմբերի 31-ը, վերաբերելի է միայն ֆիզիկական և իրավաբանական անձանց սեփականության իրավունքով պատկանող հողամասերում առկա ինքնակամ կառույցներին, ապա առաջարկում ենք բազմաբնակարան կամ ստորաբաժանված շենքերի ծավալում առկա և պետությանը կամ համայնքին սեփականության իրավունքով պատկանող հողամասերում առկա ինքնակամ կառույցների դեպքում ևս ժամկետային նշում կատարել։
Միաժամանակ Նախագծի նշված կարգավորումներից պարզ չի դառնում, թե ինչ նպատակով է պետության և համայնքային հողամասերում առկա ինքնակամ կառույցների հաշվառման հետ կապված հարաբերությունները կարգավորվում սույն նախագծով՝ հաշվի առնելով այն հանգամանքը, որ սույն նախագծին կից ներկայացված «Հայաստանի Հանրապետության քաղաքացիական օրենսգրքում լրացումներ կատարելու մասին» օրենքի նախագծից փաստացի ստացվում է, որ նշված հողամասերի վրա իրականացված ինքնակամ կառույցները կարող են հաշվառվել և օրինականացվել առանց որևէ ժամկետային սահմանափակման։
3) Միաժամանակ առաջարկում ենք նախագծից հանել բազմաբնակարան կամ ստորաբաժանված շենքերի ծավալում առկա ինքնակամ կառույցների հաշվառման վերաբերյալ կարգավորումը՝ հաշվի առնելով, որ կրկնում է Ֆիզիկական կամ իրավաբանական անձնանց սեփականության իրավունքով պատկանող հողամասերում առկա ինքնակամ կառույցների վերաբերյալ նախատեսված դրույթը։ Բացի այդ, քանի որ հաշվառման փաթեթում ներառվող փաստաթղթերի ցանկը և կարգը նախատեսված է Կառավարության և Կադաստրի կոմիտեի ղեկավարի որոշումներով, առաջարկում ենք սույն նախագծով հաշվառման ներկայացվող փաստաթղթերի ցանկը չնշել։
4) Քանի որ 2021 թվականի օրթոֆոտոհատակագծերում գույքի արտացոլված լինելու պահանջ առկա չէ նաև գործող կարգավորումներով, իսկ պետության և համայնքին պատկանող հողամասերում կառուցված ինքնակամ կառույցների նկատմամբ ևս սույն նախագծով առաջարկվում է նման պահանջ չսահմանել, ուստի այդ հիմնավորմամբ նույնպես առաջարկում ենք 2021 թվականի օրթոֆոտոհատակագծերում գույքի արտացոլված լինելու պահանջը հանել նաև ֆիզիկական և իրավաբանական անձանց պատկանող հողամասերում կառուցված ինքնակամ կառույցների դեպքում։ Հակառակ դեպքում, պարզ չէ՝ ինչու է պետությանը կամ համայնքին պատկանող հողամասում կառուցված լինելու դեպքում ինքնակամ կառույցի վերաբերյալ կարգավորումը նվազ խիստ, քան ֆիզիկական և իրավաբանական անձանց դեպքում։
Միաժամանակ տվյալ դեպքում Նախագծից պարզ չէ նաև, թե պետության և համայնքային հողամասերում առկա ինքնակամ կառույցների մասով, ինչի հիման վրա է որակավորված անձը տալու համապատասխան եզրակացությունը, որի հիման վրա ապացուցվելու է ինքնակամ կառույցի իրականացման ամսաթիվը, եթե նշված հողամասերի մասով պարտադիր պայման չի դիտարկվում դրանց օրթոֆոտոլուսանկարներում արտացոլված լինելու հանգամանքը։
5) Քանի որ գործող ենթաօրենսդրական ակտերը ևս սահմանում են ինքնակամ կառույցների հաշվառման կարգ, առաջարկում ենք այդ կարգավորումները կիրառելի համարել նաև սույն օրենքն ուժի մեջ մտնելուց հետո հաշվառման ներկայացված ինքնակամ կառույցների նկատմամբ, զերծ մնալով նախագծով նոր լիազորող նորմեր սահմանելուց։
6) Գտնում ենք, որ նախագծի վերոնշյալ կետում առկա «Այն ինքնակամ կառույցները, որոնք Կադաստրի կոմիտե հաշվառման են ներկայացվել սույն հոդվածի 3-րդ մասի 1-4-րդ կետերով սահմանված ժամկետների խախտմամբ, սակայն գույքի նկատմամբ իրավունքների և սահմանափակումների պետական գրանցման միասնական մատյանում կամ անշարժ գույքի նկատմամբ իրավունքների պետական գրանցման վկայականում արտացոլված են որպես ինքնակամ կառույց, համարվում են հաշվառված Կառավարության սահմանած կարգով՝ Կադաստրի կոմիտեի կողմից վերջինիս հաշվառված լինելու վերաբերյալ տեղեկանք տրամադրելու դեպքում» կարգավորման անհրաժեշտությունը բացակայում է, քանի որ արդեն իսկ նախագծի 1-ին հոդվածի 1-ին մասի 2-րդ կետով «Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքի 2-րդ հոդվածում լրացնել նոր 3․1 մասը ինքնին հանդիսանում է բացառություն հոդվածի 3-րդ մասի 1-4-րդ կետերով սահմանված ժամկետներից։
	Չի ընդունվել: 
Օրթոլուսանկարը չի պարունակում տեղեկություն, թե կառույցը կոնկրետ երբ է կառուցվել, այն միայն փաստում է, որ դա մինչև լուսանկարի կատարումն է եղել:

	3․ «Հայաստանի Հանրապետության քաղաքացիական օրենսգրքում լրացումներ կատարելու մասին» օրենքի նախագծի վերաբերյալ հայտնում ենք հետևյալը․
1 Ինքնակամ կառույցի օրինականացումը կարող է իրականացվել ՀՀ քաղաքացիական օրենսգրքով և «Ինքնակամ կառույցների օրինականացման և տնօրինման կարգը հաստատելու մասին» Կառավարության 18.05.2006 թվականի N 912-Ն որոշմամբ սահմանված որոշակի պահանջների պահպանվածության դեպքում, այդ թվում՝ կարող է իրականացել միայն այն կառույցը, որը չի խախտում այլ անձանց իրավունքները կամ օրենքով պահպանվող շահերը, վտանգ չի սպառնում քաղաքացիների կյանքին ու առողջությանը, կառուցված չէ ՀՀ հողային օրենսգրքի 60-րդ հոդվածով սահմանված հողամասերի վրա, ինչպես նաև կառուցված չէ քաղաքաշինական նորմերի ու կանոնների էական խախտումներով և այլն։ 
   Ինքնակամ կառույցի օրինականացումը ենթադրում է պետության կողմից այդ գույքի ճանաչում՝ գրանցված սեփականության իրավունքի մյուս օբյեկտների նմանությամբ։ Այսինքն՝ օրինականացման պահից նախկին ինքնակամ կառույց հանդիսացող գույքը ստանում է նույն կարգավիճակը, ինչ կստանար, եթե կառուցված լիներ օրենքով սահմանված կարգով։ Նման պայմաններում, կարծում ենք, հասկանալի չէ՝ ինչու է սահմանվում պետական կամ համայնքային սեփականություն հանդիսացող հողամասերի վրա օրինականացված ինքնակամ կառույցների՝ օրինականացումից հետո ֆիզիկական կամ իրավաբանական անձանց օտարելու բացարձակ արգելք։ Եթե գույքն օրինականացվում է, ապա ենթադրվում է, որ առկա չէ որևէ այնպիսի խախտում, որը կարող է խոչընդոտ հանդիսանալ գույքի օրինականացման համար, որպիսի պայմաններում, կարծում ենք, հետագայում այդ գույքը ըստ սուբյեկտի օտարելու արգելք սահմանելու նպատակն ու հիմքը պարզ չէ։ Ընդ որում, գործող կարգավորումները սահմանում են օրինականացման դեպքում այդ կառույցը կառուցած անձին վարձակալության տրամադրելու կամ վաճառելու կարգավորումներ։ Ընդ որում, այդ անձը նախապատվության իրավունք ունի։ 
   Այնուամենայնիվ, փոփոխությունների արդյունքում ինքնակամ կառույց իրականացրած անձինք զրկվելու են այդ գույքի նկատմամբ որևէ իրավունքներ պահպանելու հնարավորությունից։ Խնդիրն այն է, որ եթե ինքնակամ կառույցը ենթակա է օրինականացման և հետագայում պետությունը կամ համայնքը կարող է այն տնօրինել, ապա կարծում ենք առավել երաշխիքային և սոցիալական է պահպանել կարգավորումներն առ այն, որ ինքակամ կառույց իրականացրած անձինք կարող են գնել այդ գույքը կամ օրինակ վարձակալության իրավունք պահպանել։
Միաժամանակ ցանկանում ենք նաև նշել, որ տվյալ դեպքում պարզ չէ նաև, թե պետական կամ համայնքային սեփականություն հանդիսացող հողամասերի վրա առկա ինքնակամ կառույցները հաշվառելու և օրինականացնելու դիմում ում կողմից է ներկայացվելու, եթե նշված ինքնակամ կառույցներն օտարման ենթակա չեն և կարող են հանդիսանալ բացառապես պետական կամ համայնքային սեփականությունը, ինչպես նաև պարզ չէ, թե ինչ իրավական հետևանքներ են կրելու, նշված կառույցները իրականացրած անձինք։
Բացի վերոգրյալը, հայտնում ենք նաև, որ պետական կամ համայնքային սեփականություն հանդիսացող հողամասերի վրա առկա ինքնակամ կառույցները օտարման ենթակա չլինելու և բացառապես պետական կամ համայնքային սեփականությունը հանդիսանալու վերաբերյալ կարգավորումը խնդրահարույց է նաև ՀՀ Սահմանադրույթան 60-րդ հոդվածով երաշխավորված՝ յուրաքանչյուր սուբյեկտի, այդ թվում՝ համապատասխան համայնքի օրինական հիմքով ձեռք բերած սեփականությունն իր հայեցողությամբ տիրապետելու, օգտագործելու և տնօրինելու իրավունքի համատեքստում։
2 Միաժամանակ նշված նախագծի 1-ին հոդվածում սահմանվում է հետևյալը՝
«Սույն մասով սահմանված ֆիզիկական կամ իրավաբանական անձանց օտարման, ինչպես նաև այլ իրավունքով տրամադրման արգելքը պետք է արտացոլվի ինքնակամ կառույցն օրինականցնելու մասին համայնքի ղեկավարի որոշման մեջ, և որը «Գույքի նկատմամբ իրավունքների պետական գրանցման մասին» օրենքով սահմանված կարգով ենթակա է պետական գրանցման՝ որպես տնօրինման սահմանափակում», 
Անհրաժեշտ է վերանայել նաև «որպես տնօրինման սահմանափակում» ձևակերպումը, քանի որ նախագծով նախատեսվում է ոչ միայն տնօրինմա այլ նաև տիրապետման և օգտագործման իրավունքի սահմանափակում։
3 Նշված նախագծի 1-ին հոդվածի համաձայն՝ «Պետությանը կամ համայնքին սեփականության իրավունքով պատկանող հողամասերում կառուցված և Կառավարության կողմից սահմանված ցանկում ներառված ինքնակամ կառույցները կարող են Կառավարության սահմանած կարգով ճանաչվել օրինական կամ քանդվել», իսկ ««Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում լրացումներ կատարելու մասին» օրենքների նախագծի 1-ին հոդվածի համաձայն՝ «Պետությանը կամ համայնքին սեփականության իրավունքով պատկանող հողամասում առկա օրինականացման ենթակա ինքնակամ կառույցների ցանկը սահմանում է Կառավարությունը։ Կառավարության համապատասխան որոշումը պետք է պարունակի ինքնակամ կառույցի կառուցման տարեթիվը, գտնվելու վայրը և ինքնակամ կառույցը նույնականացնող այլ տվյալներ»։
Նշված կարգավորումները ունեն լրացուցիչ հստակեցման և հիմնավորման կարիք, քանի որ նշված կարգավումներից պարզ չի դառնում, թե պետությանը կամ համայնքին սեփականության իրավունքով պատկանող հողամասում առկա ինքնակամ կառույցների հաշվառման և օրինականացման ժամկետային սահմանափակում սահմանված չլինելու պարագայում, ինչպես է կառավարությունը հստակ կարողանալու սահմանել օրինականացման ենթակա ինքնակամ կառույցների ցանկը և կառույցի կառուցման տարեթիվը, գտնվելու վայրը, ինչպես նաև ինքնակամ կառույցը նույնականացնող այլ տվյալները, միաժամանակ պարզ չէ նաև, թե արդյոք կառավարությունը տիրապետում է այն բոլոր ինքնակամ կառույցների վերաբերյալ անհրաժեշտ տեղեկատվությանը, որոնք դեռևս անգամ հաշվառված չեն։
4 Նշված նախագծի 2-րդ հոդվածի 1-ին մասում առկա «օրենքում լրացվող նոր» բառերը անհրաժեշտ է փոխարինել «օրենքի 2-րդ հոդվածի» բառերով։
	Չի ընդունվել:
Հարցը քննարկվել է ՏԶՇՄ նախարարական նիստին և դրույթը լրամշակվել է՝ ըստ քննարկումների և համապատասխան արձանագրության:

















































Ընդունվել է:
«Տնօրինման» բառը հանվել է:










Չի ընդունվել:
Հարցը կկարգավորվի Կառավարության որոշմամբ:

















Ընդունվել է:




[bookmark: _GoBack]
